[image: C:\Documents and Settings\ce125409\Local Settings\Temporary Internet Files\Content.Outlook\BUTSR6VN\PRIMARY CARE SERVICES.jpg]Gwiriad Fideo Y Gwasanaeth Datgelu a Gwahardd

[bookmark: _GoBack]

Os oes angen gwiriad gan y Gwasanaeth Datgelu a Gwahardd (DBS) arnoch, ond nad ydych yn gallu mynychu un o’n swyddfeydd ar gyfer apwyntiad wyneb yn wyneb, gallwch drefnu hyn drwy wiriad ar fideo. Cyn y gall hyn ddigwydd, mae angen i chi drefnu'r canlynol:-

1. Cwblhau’r Ffurflen Gais DBS ar-lein
2. Anfon eich dogfennau gwreiddiol (drwy wasanaeth ‘Special Delivery’ y Post Brenhinol)
3. Trefnu apwyntiad ar gyfer gwiriad ar fideo;
4. Mynychu’r apwyntiad drwy Microsoft Teams.

1. Cwblhewch y Ffurflen Gais ar gyfer y Gwasanaeth Datgelu a Gwahardd ar-lein gan sicrhau eich bod wedi darllen y canllawiau perthnasol. Sicrhewch eich bod yn gwneud nodyn o’r cyfeirnod (byddwch yn ei dderbyn ar ôl ichi gwblhau’r ffurflen) oherwydd gofynnir ichi amdano pan fyddwch yn gwneud apwyntiad fideo. 

2. Anfonwch eich dogfennau gwreiddiol atom.  Dylid eu hanfon drwy ‘Special Delivery’ Y Post Brenhinol (neu gyfwerth y tu allan i’r DU). 

· Rhaid i ymgeiswyr sy’n ymwneud â Fferylliaeth Gymunedol neu Wasanaethau Deintyddol Cyffredinol anfon eu dogfennau gwreiddiol at:

Yr Adran Rheoli Contractau
Gwasanaethau Gofal Sylfaenol PCGC
3ydd Llawr, Tŷ Matrix
Parc Matrix
Boulevard y Gogledd
Parc Anturiaeth Abertawe
Abertawe
SA6 8BX

· Rhaid i ymgeiswyr sy’n ymwneud â Gwasanaethau Meddygol Cyffredinol, Gwasanaethau Offthalmig Cyffredinol neu unrhyw wasanaethau eraill, anfon eu dogfennau gwreiddiol at:

Yr Adran Rheoli Contractau
Gwasanaethau Gofal Sylfaenol PCGC
Llawr 1af Tŷ Cwmbrân
Ystad Parc Mamhilad
Pont-y-pŵl
Torfaen
NP4 0XS









3. Gwnewch apwyntiad am wiriad ar fideo drwy anfon neges e-bost at:
nwssp-primarycareservices@wales.nhs.uk neu drwy ffonio:  

 01792 860410 / 438 ar gyfer ymgeiswyr sy’n ymwneud â Fferylliaeth Gymunedol neu 
01792 860408 ar gyfer Gwasanaethau Deintyddol Cyffredinol

 01495 300 780 / 733 / 779 ar gyfer ymgeiswyr sy’n ymwneud â Gwasanaethau Meddygol Cyffredinol, Gwasanaethau Offthalmig Cyffredinol neu unrhyw wasanaethau eraill.

Byddwch yn derbyn neges e-bost er mwyn trefnu apwyntiad.  Bydd yr e-bost yn cynnwys y ddolen i chi ‘Join Microsoft Teams Meeting’, felly peidiwch â dileu’r e-bost hwn.  Cliciwch ‘Yes’ i dderbyn yr apwyntiad.

4. Mynychwch yr apwyntiad drwy Microsoft Teams
· Ar yr amser a drefnwyd, agorwch eich e-bost a chliciwch ar “Join Microsoft Teams Meeting.” 

· Os ydych chi'n dymuno defnyddio'ch ffôn symudol ar gyfer yr apwyntiad yna efallai y gofynnir i chi lawrlwytho ap Microsoft Teams yn gyntaf. Os byddwch chi’n ymuno â’r apwyntiad ar gyfrifiadur personol, gofynnir i chi sut rydych chi’n dymuno ymuno ag ef. Os nad oes gennych chi ap Microsoft Teams ar eich cyfrifiadur personol, gallwch ddewis “continue on this brower” ac ni fydd angen lawrlwytho neu osod y feddalwedd ar eich cyfrifiadur. 

· Cliciwch “Join now” a sicrhewch fod eich camera a’ch meicroffon wedi’u galluogi. Yn y cam hwn, byddwch mewn ‘rhithgyntedd’.  Bydd gwiriwr DBS yn agor y cyfarfod mewn byr amser.  

Noder:   Os byddwch yn methu ag ymuno â’r alwad drwy glicio ar y ddolen yn yr apwyntiad calendr o fewn 10 munud, bydd yr apwyntiad yn cael ei ganslo a bydd angen ichi ei aildrefnu.  

Unwaith y bydd y gwiriad wedi’i gwblhau, bydd eich dogfennau’n cael eu ffotocopïo a’u dychwelyd ichi drwy wasanaeth ‘Special Delivery’ y Post Brenhinol (os yw’n berthnasol). 






Fersiwn Awst 2020		

image1.jpeg
Partneriaeth
Cydwasanaethau

Gwasanaethau Gofal Sylfaenol

Shared Services
Partnership
Primary Care Services




